
WSCC Head Office 
5th Floor, Centre Square Tower 
Box 8888 
Yellowknife, NT  X1A 2R3

ᐅᖄᓚᐅᑖ: (867) 920-3888 
ᓱᑲᒃᑐᒃᑯᑦ: (867) 873-4596 
ᐊᑭᖃᙱᑦᑐᒃᑯᑦ: 1-800-661-0792 
ᐊᑭᖃᙱᑦᑐᒃᑯᑦ ᓱᑲᑦᑐᒃᑯᑦ:  
1-866-277-3677

ᐃᑭᐊᖅᑭᕕᐊ: www.wscc.nt.ca

WSCC Iqaluit Office 
Qamutiq building 2nd floor 
Box 669 
Iqaluit, NU X0A 0H0

ᐅᖄᓚᐅᑖ: (867) 979-8500 
ᓱᑲᑦᑐᒃᑯᑦ: (867) 979-8501 
ᐊᑭᖃᙱᑦᑐᒃᑯᑦ: 1-877-404-4407 
ᐊᑭᖃᙱᑦᑐᒃᑯᑦ ᓱᑲᑦᑐᒃᑯ:  
1-866-979-8501

ᐃᑭᐊᖅᑭᕕᐊ: www.wscc.nu.ca 

ᐃᖅᑲᓇᐃᔭᖅᑎᐅᑉ ᐋᓐᓂᖅᑑᑉ ᑎᑎᕋᕐᕕᒃᓴᖓ

 ᐋᓐᓂᐊᕕᓕᐊᕐᓗᑎᑦ. 

 ᐅᖃᐅᑎᓗᒍ ᐋᓐᓂᐊᓯᐅᑎ ᐋᓐᓂᖅᑲᐅᓂᕋᕐᓗᑎᑦ ᐃᖅᑲᓇᐃᔭᖅᑎᓪᓗᑎᑦ 
ᐅᖃᐅᑎᓗᒋᓪᓗ ᓇᒃᓯᐅᑎᖁᓗᒋᑦ ᐋᓐᓂᐊᕕᓕᐊᖕᓂᖕᒧᑦ ᐅᓂᒃᑳᑦ ᐅᑯᓄᖓ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ.

 ᐃᖅᑲᓇᐃᔭᕐᕖᑦ ᐅᖃᐅᑎᓗᒋᑦ ᐋᓐᓂᖕᓂᖕᓂᑦ. 

 ᑎᑎᕋᕐᓗᑎᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ 
ᑲᒪᔨᑦ ᑎᑎᕋᕐᕕᒃᓵᓂᑦ ᓇᓗᓇᐃᕐᓯᔾᔪᑎᓂ: ᐃᖅᑲᓇᐃᔭᖅᑎᑦ ᐅᓂᒃᑳᖏᑦ 
ᐋᓐᓂᖕᓂᖕᒧᑦ ᑎᑎᕋᕐᕕᒃᓴᒥᑦ.

 ᑭᐅᔭᐃᓐᓇᓕᒫᕐᓗᒋᑦ ᐊᐱᖅᑯᑏᑦ ᐃᓕᖕᓄᑦ ᑐᕌᖓᔪᑦ. 

 ᓇᒃᓯᐅᑎᑲᐅᑎᒋᓗᒋᑦ ᑎᑎᕋᕐᕕᒃᓴᐃᑦ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᒃᑯᓐᓄᑦ ᑭᓚᒥᐅᓛᒃᑯᑦ.

 ᐃᖅᑲᓇᐃᔭᕐᕕᒃᑎᑦ ᓇᒃᓯᐅᔾᔨᖁᓗᒋᑦ ᑖᑉᓱᒥᖓ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑎᑎᕋᕐᕕᒃᓵᓂᑦ 
ᓇᓗᓇᐃᕐᓯᔾᔪᑎᓂᑦ: ᐃᖅᑲᓇᐃᔭᖅᑎᑦᑎᔨᑦ ᐅᓂᒃᑳᖏᑦ ᐋᓐᓂᖅᑐᖃᖕᓂᖕᒧᑦ 
ᑎᑎᕋᕐᕕᒃᓴᖓᓂᑦ ᐅᑯᓄᖓ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᖏᓐᓄᑦ ᐅᓪᓗᑦ ᐱᖓᓱᑦ ᐃᓗᐊᓂᑦ 
ᐋᓐᓂᖅᑐᖃᓚᐅᖅᑎᓪᓗᒍ (ᒪᓕᒃᓗᓂ ᒪᓕᒐᑎᒍᑦ).

 ᑎᑎᕋᖅᑕᐃᓐᓇᕆᓕᒫᕐᓗᒋᑦ ᐃᓅᓕᓴᖅᑕᐅᓂᓕᒫᑦ ᐋᓐᓂᕈᑎᒋᔭᖕᓄᑦ (ᓲᕐᓗ 
ᑕᑯᔭᐅᕕᒃᓴᐃᑦ, ᑕᕐᕋᖅᑐᖅᑕᐅᓐᓇᐃᑦ, ᓄᑭᒃᓴᖅᑕᐅᓃᑦ, ᑕᒪᒃᑯᐊᓗᖀᑦ).

 ᐃᑲᔪᖅᑕᐅᔭᕆᐊᖃᕈᕕᑦ ᐊᐱᖅᑯᑎᒃᓴᖃᕈᕕᓪᓘᓐᓃᑦ, ᐅᖃᓗᒃᓗᑎᑦ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᖏᓐᓄᑦ 
(ᓄᓇᑦᑎᐊᒥᑦ) 1-800-661-0792−ᒧᑦ (ᓄᓇᕗᒻᒥᑦ) 1-877-404-4407−ᒧᑦ.



ᐃᖅᑲᓇᐃᔭᕐᓗᖓ ᐋᓐᓂᕈᒪ, ᖃᓄᐃᓕᐅᕋᔭᖕᒪᑕ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ?
ᑖᒃᑯᐊ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ 
ᑲᒪᔨᖏᑦ ᐃᓚᐅᓕᓲᑦ ᑐᓴᖅᑎᑕᐅᑐᐊᕌᖓᒥᒃ ᐃᖅᑲᓇᐃᔭᕐᕕᖕᒥᑦ 
ᖃᓄᐃᓕᔪᖃᕌᖓ.  ᐃᖅᑲᓇᐃᔭᕐᓗᑎᑦ ᐋᓐᓂᕈᕕᑦ, ᑎᑎᕋᕆᐊᖃᖅᑐᑎᑦ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ 
ᑎᑎᕋᕐᕕᒃᓴᒥᑦ ᓇᓗᓇᐃᔭᐃᔾᔪᑎᒥ: ᐃᖅᑲᓇᐃᔭᖅᑎᐅᑉ ᐅᓂᒃᑳᖓ 
ᐋᓐᓂᖕᓂᖕᒧᑦ ᑎᑎᕋᕐᕕᒃᓵᓂᑦ. ᐃᖅᑲᓇᐃᔭᕐᕖᑦ ᑎᑎᕋᕆᐊᓕᒃ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ 
ᑎᑎᕋᕐᕕᒃᓴᒥᑦ ᓇᓗᓇᐃᔭᐅᔾᔪᑎᒥᑦ: ᐃᖅᑲᓇᐃᔭᖅᑎᑦᑎᔨᐅᑉ ᐅᓂᒃᑳᖓ 
ᐋᓐᓂᖅᑐᖃᖕᓂᖕᒧᑦ ᑎᑎᕋᕐᕕᒃᓴᖓᓂᑦ.

ᑖᒃᑯᐊ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ 
ᕿᒥᕐᕈᓂᐊᖅᐳᑦ ᓇᓗᓇᐃᕈᑎᖕᓂᑦ.  ᓇᓗᓇᐃᕈᑎ ᓈᒻᒪᒋᔭᐅᒃᐸᑦ, ᑖᒃᑯᐊ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᖏᑦ 
ᓇᓕᐊᓐᓂᑐᐃᓐᓇᖅ ᐊᒥᓱᓂᒃᓘᓐᓃᑦ ᐃᒪᐃᑐᐃᓐᓇᕆᐊᓖᑦ:

• ᐊᑭᓖᓗᑎᒃ ᐃᓅᓕᓴᐅᑎᓄᑦ ᐊᑐᕆᐊᖅᑲᖅᑕᖕᓂᑦ;

• ᐃᑲᔪᕐᓗᑎᒃ ᐅᑎᕈᑎᒃᓴᖕᓂᑦ ᐃᖅᑲᓇᐃᔮᖕᓄᑦ; 

• ᑮᓇᐅᔾᔭᒃᓵᕕᑦ ᐃᓚᖓᓐᓂᒃ ᐊᑭᓕᕐᓱᐃᓗᑎᒃ; ᐊᒻᒪᓗ/ᐅᕝᕙᓘᓐᓃᑦ

• ᐊᑭᓕᕐᓱᐃᓗᑎᒃ ᑐᖅᑯᐃᕕᖕᓄᑦ ᐃᓅᓯᓕᒫᖕᓄᑦ ᐊᔪᕈᑎᖃᕈᕕᑦ. 

ᑭᓲᖕᒪᑦ ᓇᓗᓇᐃᕐᓯᓂᖕᒧᑦ ᐱᓕᕆᔾᔪᓰᑦ?
ᓇᓗᓇᐃᕐᓯᓂᖕᒧᑦ ᐱᓕᕆᔾᔪᓰᑦ ᖃᐅᔨᔾᔪᑕᐅᖃᑦᑕᖅᐳᑦ ᖃᓄᐃᑦᑐᓂᑦ 
ᐃᑲᔫᓯᐊᕈᓐᓇᖕᒪᖔᑦ ᑖᒃᑯᓇᙵᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᒃᑯᓐᓂᑦ ᐃᖅᑲᓇᐃᔭᖅᑎᓪᓗᑎᑦ ᐋᓐᓂᕈᕕᑦ.

ᐃᑲᔫᓯᐊᑦ ᐅᑯᐊᖑᕗᑦ:

• ᓇᓪᓕᐅᒃᑯᒻᒫᑦ ᔭᒐᑕᖕᓄᑦ ᑮᓇᐅᔾᔭᒃᓵᖕᓂᑦ 
ᖃᓄᐃᑦᑐᓐᓃᖅᓯᐊᖑᓪᓗᑎᑦ ᐋᓐᓂᖅᑕᖕᓂᑦ ᐃᖅᑲᓇᐃᔭᖅᖢᑎᑦ;

• ᐋᓐᓂᐊᕕᓕᐊᖕᓂᖕᒧᑦ ᑲᒪᒋᔭᐅᔾᔪᑏᑦ ᐊᓯᖏᓪᓗ ᑮᓇᐅᔭᖅᑐᙱᑦᑐᑦ 
ᐃᑲᔫᑎᓂᑦ;

• ᐃᓅᓯᓕᒫᒧᑦ ᐊᔪᕈᑎᖃᖕᓂᖕᒧᑦ ᑐᓐᓂᖅᑯᓯᐊᑦ (ᑐᖅᑯᒐᐃᑦ); ᐊᒻᒪᓗ

• ᐊᓯᖏᓐᓄᑦ ᐱᔨᑦᑎᕋᐅᑎᓄᑦ ᓲᕐᓗ ᐃᑲᔪᖅᑕᐅᓗᑎᑦ ᐅᑎᖕᓂᖕᒧᑦ 
ᐃᖅᑲᓇᐃᔮᖕᓄᑦ, ᐄᔭᒃᑲᓄᑦ, ᐊᑭᓕᕆᐊᓕᖕᓂᓪᓗ ᓇᖕᒥᓂᖅ. 

ᑖᒃᑯᐊ ᓇᓗᓇᐃᔭᐃᔾᔪᑏᑦ ᐱᓕᕆᔾᔪᓯᖏᑦ ᑎᓴᒪᐅᕗᑦ:

1  ᑐᓴᐅᒪᔭᒃᓴᓂᑦ ᓄᐊᑦᑎᓂᖅ: ᓇᓗᓇᐃᔭᐅᑏᑦ ᓇᒃᓯᐅᔾᔭᐅᓲᑦ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ 
ᑲᒪᔨᒃᑯᓐᓄᑦ.

2   ᓇᓗᓇᐃᖅᓯᔪᓐᓇᖕᓂᖅ: ᑖᒃᑯᐊ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᖃᓄᐃᓕᓯᓲᑦ 
ᓇᓗᓇᐃᔭᕈᑎᖕᓂᑦ. 



3   ᐃᑲᔫᓯᐊᒃᓴᓄᑦ ᐋᖅᑭᒃᓱᐃᔾᔪᑎ: ᓇᓗᓇᐃᔭᐅᑏᑦ ᐊᖏᖅᑕᐅᒃᐸᒃ, 
ᐃᑲᔫᓯᐊᒃᓴᑎᑦ ᐋᖅᑭᒃᓱᖅᑕᐅᓕᖅᐳᑦ.

4   ᑐᓴᐅᒪᖃᑎᒌᖏᓐᓇᖕᓂᖅ: ᐱᓕᕆᖃᑎᒋᑦᑎᐊᕐᓗᒋᑦ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᓄᑦ ᑭᒡᒐᖅᑐᐃᔨᒥᑦ 
ᑲᔨᒪᐅᔪᒥᒃᓘᓐᓃᑦ ᖃᓄᐃᑦᑐᓐᓃᕋᓱᖕᓂᖕᓂᑦ.

ᑭᓲᖕᒪᑕ ᑲᒪᒋᔭᒃᓴᒃᑲ ᓇᓪᓕᐅᒃᑯᒻᒫᓂ 
ᐃᑲᔫᓯᐊᖅᑎᓪᓗᖓ?
ᐃᒪᐃᓕᐅᕆᐊᖃᖅᑐᑎᑦ:

• ᑐᓴᖅᑎᓪᓗᒍ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑭᒡᒐᖅᑐᖅᑎᐊ ᑲᒪᔨᖃᓪᓘᓐᓃᑦ 
ᐱᕙᓪᓕᐊᓂᖕᓂᑦ ᖃᐅᔨᓴᖅᑕᐅᓂᒃᓴᑎᓪᓗ ᐱᓇᓱᐊᕈᓯᑦ ᒪᕐᕈᑕᒫᑦ;

• ᐊᑐᕐᓗᒍ ᖃᓄᐃᑦᑐᖕᓂᖕᓂᒃᓴᒧᑦ ᐸᖕᓇᐅᑎ ᐋᖅᑭᒃᑕᐅᔪᖅ 
ᐋᓐᓂᐊᓯᐅᑎᖕᓄᑦ, ᐋᓐᓂᐊᓯᐅᑎᓕᕆᔩᓪᓗ ᓇᒃᓯᐅᔾᔨᓗᓂ 
ᐅᓂᒃᑳᓂᑦ ᐅᑯᓄᖓ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᓄᑦ;

• ᐱᕙᓪᓕᐊᓂᕆᔭᐃᑦ ᐅᖁᐅᓯᕆᕙᒃᓗᒋᑦ ᐋᓐᓂᐊᓯᐅᑎᖕᓄᑦ, 
ᑐᑭᓯᔪᓐᓇᓛᕋᕕᑦ ᖃᖓ ᐅᑎᕈᓐᓇᕋᔭᖕᒪᖔᑦ ᓈᒻᒪᒃᑐᒧᑦ 
ᐅᓪᓗᓕᒫᒧᓪᓘᓐᓃᑦ ᐱᓕᕆᐊᖕᓄᑦ; 

• ᑐᓴᖅᑎᓪᓗᒍ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑭᒡᒐᖅᑐᐃᔨᖓᑦ ᑲᒪᔨᖓᓪᓘᓐᓃᑦ 
ᖃᓄᐃᑦᑐᓕᒫᓂᑦ, ᐊᓯᖏᓪᓘᓐᓃᑦ ᐋᓐᓂᐅᕈᑎᑦ, 
ᐅᑎᕈᐅᙱᑐᐃᓐᓇᕆᐊᓖᑦ ᐃᖅᑲᓇᐃᔮᖕᓄᑦ;

• ᐅᖃᐅᓯᕆᕙᒃᓗᒋᑦ ᐱᕙᓪᓕᐊᓂᕆᔭᐃᑦ, ᖃᖓ ᐃᖅᑲᓇᐃᔮᒧᑦ 
ᐅᑎᕐᕕᒃᓴᖃᕋᔭᖕᒪᖔᑦ, ᐱᔭᕆᐊᖃᖅᐸᑦ, ᓈᒻᒪᖕᓂᒃᓴᓂᑦ 
ᐱᓕᕆᐊᖃᕐᓗᑎᑦ ᐃᖅᑲᓇᐃᔭᕐᕕᖕᓂᑦ ᖃᖓᓕᒫᖅ;

• ᖃᐅᔨᒪᑎᓪᓗᒋᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑭᒡᒐᖅᑐᐃᔨ ᑲᒪᔨᓘᓐᓃᑦ ᐋᓐᓂᐊᓯᐅᑎᕕᑦ 
ᖃᖓ ᐅᑎᕈᓐᓇᕋᔭᖕᒪᖔᑦ ᐃᖅᑲᓇᐃᔭᕐᕕᖕᓄᑦ; ᐊᒻᒪᓗ

• ᐅᖃᐅᑎᓗᒋᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑭᒡᒐᖅᑐᐃᔨ ᑲᒪᔨᓘᓐᓃᑦ ᓄᓇᕗᑦ 
ᓯᓚᑖᓄᐊᕈᕕᑦ, ᓄᓇᕗᑦ ᓯᓚᑖᓄᑦ ᓅᒃᑯᕕᑦ ᐊᓯᔾᔨᕈᕕᐅᒃᓘᓐᓃᑦ ᓇᒧᑦ 
ᖃᐅᔨᒋᐊᕈᓐᓇᖕᒪᖔᑦᑕ ᐃᓕᖕᓂᑦ.



ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑮᓇᐅᔾᔭᒃᓵᓄᑦ 
ᔭᒐᑕᓄᑦ ᐊᑭᓕᐅᑎᑦ 
ᖃᖓᓕ ᐱᖃᑦᑕᓕᖕᓂᐊᕋᒪ ᑮᓇᐅᔾᔭᒃᓵᓄᑦ ᔭᒐᑕᓄᑦ 
ᐊᑭᓕᐅᑎᓂᑦ? 
ᐃᓚᖏᑦ ᓯᕗᓪᓕᖅᐹᒥᑦ ᐊᑭᓕᖅᑕᐅᓲᑦ ᐅᓪᓗᑦ 20 ᐃᓗᐊᓂᑦ 
ᖃᓄᐃᓕᓚᐅᖅᑎᓪᓗᒋᑦ.  ᐊᑭᓕᖅᓱᖅᑕᐅᓕᖃᑦᑕᖅᐳᑎᑦ ᐅᓪᓗᒥᑦ 
ᓯᕗᓪᓕᖅᐹᒥᑦ ᐅᐸᙱᑕᖕᓄᑦ ᐋᓐᓂᖕᓂᑯᓄᖕᓄᑦ.  ᐊᑭᓕᖅᓱᖅᑕᐅᙱᑦᑐᑎᑦ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᒃᑯᓐᓄᑦ 
ᐅᓪᓗᖓᓂ ᖃᓄᐃᓕᓚᐅᖅᑎᓪᓗᑎᑦ. 

ᖃᔅᓯᑖᖕᓂᐊᕋᒪ?
ᑮᓇᐅᔾᔭᒃᓵᓄᑦ ᔭᒐᑕᓄᑦ ᐊᑭᓕᐅᑕᐅᓂᐊᖅᑐᑦ ᐃᓕᖕᓄᑦ ᐋᖅᑭᑕᐅᓯᒪᔪᑦ 90 
ᐳᓴᓐᑎᒥᑦ ᐊᕐᕌᒍᓕᒫᒥᑦ ᑮᓇᐅᔾᔭᒃᓵᖕᓂᑦ, ᐅᕝᕙᓘᓐᓃᑦ ᐊᕐᕌᒍᒥᑦ ᐃᓱᖓᓂ 
ᓇᓪᓕᐅᒃᑯᒻᒫᓂᑦ, ᓇᓕᐊᑐᐃᓐᓇᖅ ᐊᑦᑎᖕᓂᖅᓴᖅ. ᐊᕐᕌᒍᒥᑦ ᐃᓱᖓᓂᑦ 
ᓇᓪᓕᐅᒃᑯᒻᒫᑦ ᐃᓱᒋᕚ ᐃᑲᔫᓯᐊᓂᑦ ᐋᖅᑭᒃᑕᐅᓲᑦ ᐊᕐᕌᒍᑕᒫᑦ.

ᐋᖅᑭᒃᓱᖅᑕᐅᓕᖅᑎᓪᓗᒍ ᖃᔅᓯᑖᕋᔭᖕᒪᖔᑦ, ᑖᒃᑯᐊ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᐃᓱᒪᒋᔭᖃᓲᑦ ᐅᑯᓂᖓ:

• ᑮᓇᐅᔾᔭᒃᓵᕆᓚᐅᖅᑕᖕᓂᑦ ᖃᓄᐃᓕᑎᓪᓗᑎ (ᐃᓚᓕᐅᑎᓪᓗᓂ 
ᐃᑲᕐᕋᑦ ᐅᖓᑖᓄᐊᕈᑎᑦ, ᐊᑭᓕᖅᑕᐅᒃᑲᓐᓂᕈᑏᑦ, ᕿᑲᖕᓂᖕᒧᑦ 
ᐊᑭᓕᐅᑏᑦ, ᐃᒡᓗᖃᐅᑎᒧᑦ ᐅᑭᐅᖅᑕᖅᑐᒥᓪᓗ ᐱᕚᓪᓕᕈᑏᑦ, 
ᐊᓯᖏᓪᓗ ᐃᑲᔫᓯᐊᑦ);

• ᐃᖅᑲᓇᐃᔭᖕᓂᕕᑦ ᖃᓄᐃᓕᖓᓂᑦ (ᐃᖅᑲᓇᐃᔭᖅᑎᓪᓚᕆᐅᓃᑦ 
ᐅᓪᓗᓕᒫᒃᑯᑦ, ᐃᖅᑲᓇᐃᔭᖅᑎᓪᓚᕆᐊᓃᑦ ᓇᑉᐸᐃᓐᓇᒃᑯᑦ, 
ᐃᖅᑲᓇᐃᔭᖅᑎᓪᓚᕆᐅᙱᒻᒪᖔᓪᓘᓐᓃᑦ);

• ᐃᖅᑲᓇᐃᔮᕕᑦ ᐃᑲᕐᕋᖏᑦ;

• ᐱᒋᐊᕐᕖᑦ ᐃᓱᓕᕝᕖᓪᓗ ᐱᓕᕆᕝᕕᖕᓂᑦ ᑳᓐᑐᓛᖕᓂᓪᓘᓐᓃᓖᑦ; ᐊᒻᒪᓗ

• ᖃᓄᑎᒋᑦ ᐃᖅᑲᓇᐃᔭᖅᓯᒪᓕᖕᒪᖔᑦ.

ᐊᐱᖅᑯᑎᒃᓴᖃᕈᕕᑦ ᖃᔅᓯᑖᕋᔭᖕᒪᖔᑦ, ᖃᐅᔨᒋᐊᕐᕕᒋᓗᒍ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑭᒡᒐᖅᑐᐃᔨ ᑲᒪᔨᓘᓐᓃᑦ. 

ᖃᓄᕐᓕ ᐊᑭᓕᖅᑕᐅᓂᐊᕋᒪ?
ᐱᖓᓱᐃᓕᖓᔪᑦ ᐊᑭᓕᐅᑕᐅᔪᓐᓇᖅᑐᑦ:

1   ᑮᓇᐅᔭᒃᑯᕕᖕᓄᐊᖅᑕᐅᑲᐅᑎᒋᓂᒃᑯᑦ; 

2   ᑮᓇᐅᔭᒃᓴᑎᒍᑦ ᑎᑎᖅᑲᒃᑯᕕᒃᑯᑦ; ᐅᕝᕙᓘᓐᓃᑦ

3   ᑮᓇᐅᔭᒃᓴᑎᒍᑦ ᐊᐅᔪᓐᓇᕐᓗᒍ WSCC Head Office  
(5th Floor, Centre Square Tower, Yellowknife, NT).



ᖃᖓᐅᓕᕌᖓᓪᓕ ᐊᑭᓕᖅᑕᐅᖃᑦᑕᖕᓂᐊᕋᒪ?
ᐊᑭᓕᖅᑕᐅᖃᑦᑕᖕᓂᐊᖅᐳᑎᑦ ᐋᖅᑭᒃᓯᒪᔪᓂᑦ ᐃᖅᑲᓇᐃᔭᖅᑐᑎᑐᑦ 
ᐱᓇᓱᐊᕈᓯᑕᒫᑦ ᒪᕐᕉᒃ.  ᐃᖅᑲᓇᐃᔭᕐᕖᑦ ᐊᑭᓕᖅᓱᐃᒃᐸᑕ 
ᐃᖅᑲᓇᐃᔭᕈᓐᓇᙱᑎᓪᓗᑎᑦ, ᑮᓇᐅᔾᔭᒃᓵᓄᑦ ᔭᒐᑕᓄᑦ ᐊᑭᓕᐅᑎᑦ 
ᐃᖅᑲᓇᐃᔭᕐᕕᖕᓄᐊᑲᐅᑎᒋᖃᑦᑕᖅᐳᖅ.

ᖃᓄᖅ ᐊᑯᓂᐅᑎᒋᔪᖅ ᐊᑭᓕᖅᓱᖅᑕᐅᓂᐊᕋᒪ?
ᑕᒪᓐᓇ ᐊᔾᔨᒌᙱᑦᑐᖅ ᐊᑕᐅᓯᐅᑦᑕᖅᖢᒋᑦ ᐊᒻᒪᓗ 
ᐱᔪᓐᓃᖅᐸᓪᓕᐅᓂᕆᔭᐅᔪᒥᑦ.  ᐊᑭᓕᐅᑏᑦ ᑲᔪᓰᓐᓇᓲᑦ ᐋᓐᓂᐊᕈᓐᓃᕈᕕᑦ 
ᑭᓯᐊᓂ ᐊᑦᑕᖕᓇᕈᓐᓃᕐᑎᓪᓗᒍ ᐅᑎᕆᐊᒃᓴᖅ ᐃᖅᑲᓇᐃᔮᒃᓄᑦ. 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᓄᑦ 
ᐊᑐᐊᒐᖅᑕᓕᒃ ᓇᓗᓇᐃᔭᖅᓯᒪᔪᑦ ᐊᓯᖏᓐᓂᑦ ᐱᔾᔪᑎᓕᖕᓂᑦ ᖃᓄᐃᒻᒪ 
ᐊᑭᓕᐅᑏᑦ ᐃᓱᓕᑎᑕᐅᓯᒪᓂᖏᓐᓂᑦ ᓄᖅᑲᖅᑎᑕᐅᓯᒪᓂᖏᓐᓂᒃᓗ.

ᐊᐱᖅᑯᑎᒃᓴᖃᕈᕕᑦ ᐊᑭᓕᐅᑕᐅᕙᒃᑐᑦ ᒥᒃᓵᓄᑦ ᐅᕝᕙᓘᓐᓃᑦ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᐊᑭᓕᖅᓱᐃᓂᖕᓄᑦ 
ᐊᑐᐊᒐᓄᑦ, ᖃᐅᔨᒋᐊᕐᕕᒋᓗᒋᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑭᒡᒐᖅᑐᐃᔨ ᑲᒪᔨᓘᓐᓃᑦ. 

ᖃᓄᖅ ᑐᑭᖃᖕᒪᑦ ᐃᖅᑲᓇᐃᔮᒧᑦ ᐅᑎᖕᓂᖅ?
ᐃᖅᑲᓇᐃᔮᒧᑦ ᐅᑎᖕᓂᖅ ᐱᓕᕆᔾᔪᓯᖓᑦ ᐃᓕᖕᓂ ᐃᑲᔪᕈᑕᐅᓇᓱᒃᑐᖅ 
ᓈᒻᒪᒃᑐᒧᑦ ᐃᖅᑲᓇᐃᔭᕆᐊᒃᑲᓐᓂᕈᓐᓇᖁᓪᓗᑎᑦ ᖃᓄᐃᑦᑐᓐᓃᑐᐊᕈᕕᑦ, 
ᐊᑦᑕᖕᓇᙱᑦᑐᒃᑯᓪᓗ ᕿᓚᒥ. ᐃᑲᔪᖅᑎᒌᖕᓂᒃᑰᖕᓇᖅᐳᖅ ᐃᖅᑲᓇᐃᔭᖅᑎᓂᑦ, 
ᐋᓐᓂᐊᓯᐅᑎᓕᕆᔨᓂᑦ, ᐊᒻᒪᓗ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᐱᓕᕆᖃᑎᒌᒃᖢᑎᒃ ᑕᒪᑐᒧᖓ ᐊᑕᐅᓯᖕᒨᖓᔪᒧᑦ.    

ᑭᓲᖕᒪᑦ ᓈᒻᒪᒃᑐᑦ ᐃᖅᑲᓇᐃᔮᑦ?
ᓈᒻᒪᒃᑐᑦ ᐃᖅᑲᓇᐃᔮᑦ ᐅᑯᐊᖑᕗᑦ:

• ᐱᓕᕆᔪᓐᓇᖅᑕᑦ (ᐃᒡᕕᑦ ᐊᐅᓚᔪᓐᓇᖕᓂᖕᓂᑦ); 

• ᐊᔪᙱᑕᖕᓂᖅ ᐱᓕᕆᔪᓐᓇᖅᑕᑦ, ᐊᑦᑕᖕᓇᙱᑦᑐᒃᑯᓪᓘᓐᓃᑦ 
ᐃᓕᓐᓂᐊᕐᑎᑕᐅᔾᔪᑎᒋᔪᓐᓇᖅᑕᑦ;

• ᐃᖅᑲᓇᐃᔮᖅ ᐊᑦᑕᖕᓇᙱᑦᑐᖅ ᐃᓕᖕᓄᑦ ᐊᓯᖕᓄᓪᓘᓐᓃᑦ; 

• ᐃᖅᑲᓇᐃᔮᑦ ᐅᑎᕈᑕᐅᓲᖅ ᐋᓐᓂᓚᐅᖅᑳᖕᓇᒃ ᑮᓇᐅᔾᔭᒃᓵᖕᓄᑦ,

• ᐊᔪᕐᓇᙱᒃᑳᖓᑦ; ᐊᒻᒪᓗ

• ᐃᖅᑲᓇᐃᔮᖅ ᐊᑑᑎᖃᖅᖢᓂ ᐱᕚᓪᓕᕈᑕᐅᓐᓇᖅᖢᓂᓗ (ᐱᓕᕆᐊᖅ 
ᐱᔾᔪᑎᖃᓪᓗᐊᖅᑐᖅ ᐊᑑᑎᖃᕐᓗᓂᓘᓐᓃᑦ ᓴᓇᕝᕕᖕᓄᑦ)



ᐃᖅᑲᓇᐃᔮᒧᑦ ᐅᑎᖕᓂᖅ ᐱᓕᕆᐊᑦ ᑲᒪᒋᔭᒃᓴᓪᓗ

• ᐅᓂᒃᑲᐅᑎᓗᒋᑦ ᐃᖅᑲᓇᐃᔭᕐᕕᐅᔪᑦ ᐃᖅᑲᓇᐃᔭᖅᑎᓪᓗ 
ᑲᒪᒋᔭᒃᓴᖏᓐᓂᑦ  ᐃᖅᑲᓇᐃᔮᒧᑦ ᐅᑎᖕᓂᖅ ᐱᓕᕆᔾᔪᓯᓂᑦ.

• ᓇᐅᑦᑎᖅᓱᕐᓗᒋᑦ ᐱᓕᕆᐊᖑᔪᑦ, ᐱᕙᓪᓕᐊᓂᐅᔪᑦ 
ᐃᑲᔪᖅᑎᒌᖕᓂᖏᑦ ᐃᖅᑲᓇᐃᔭᖅᑎ, ᐃᖅᑲᓇᐃᔭᕐᕕᐅᔪᑦ 
ᐋᓐᓂᐊᓯᐅᑎᓪᓗ.

• ᐃᑲᔪᖅᑕᐃᓐᓇᕆᓗᒋᑦ ᑕᒪᖕᒥᑦ ᐃᖅᑲᓇᐃᔮᒧᑦ ᐅᑎᖕᓂᖅ 
ᐱᓕᕆᔾᔪᓯᓕᕆᑎᓪᓗᒋᑦ.

• ᐋᔩᖃᑎᒌᒃᑎᑦᑎᔨᐅᓗᓂ ᐊᖏᖃᑎᒌᒃᑐᖃᕈᓐᓃᕌᖓᑦ 
ᐱᔭᕆᐊᖃᕌᖓᑦ.

• ᑐᓴᐅᒪᖃᑎᒋᓗᒋᑦ ᐃᖅᑲᓇᐃᔭᖅ ᐃᖅᑲᓇᐃᔭᕐᕕᐅᔪᑦ 
ᐋᓐᓂᐊᓯᐅᑎᓗ ᖃᓄᐃᑦᑐᓐᓃᖅᐸᓪᓕᐊᑎᓪᓗᒍ.

• ᑐᓴᖅᑎᑲᐅᑎᒋᓗᒋᑦ ᐃᖅᑲᓇᐃᕐᕖᑦ ᐋᓐᓂᑐᐊᕈᕕᑦ.

• ᑎᑎᕋᕐᓗᒋᑦ ᓇᒃᓯᐅᑎᓗᒋᓪᓗ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ 
ᓇᓗᓇᐃᕐᓯᔾᔪᑎ: ᐃᖅᑲᓇᐃᔭᖅᑎᐅᑉ ᐅᓂᒃᑳᖓ 
ᐋᓐᓂᖕᓂᖕᒧᑦ ᑎᑎᕋᕐᕕᒃᓴᖓᓂᑦ.

• ᐃᖅᑲᓇᐃᔭᕐᕕᐅᔪᑦ ᑐᓴᐅᒪᑏᓐᓇᕐᓗᒋᑦ 
ᐋᓐᓂᐊᕕᓕᐊᕐᐸᓪᓕᐊᓂᖕᓂᑦ, ᐱᔪᓐᓇᖅᓯᕙᓪᓕᐊᓂᖕᓂᑦ 
ᐱᕙᓪᓕᐊᓂᖕᓂᓪᓗ ᖃᓄᐃᑦᑐᓐᓃᖅᐸᓪᓕᐊᓂᖕᓂᑦ.

• ᐋᓐᓂᐊᕕᖕᒥᑦ ᑕᑯᔭᐅᕕᒃᓴᖕᓄᐊᖅᐸᒃᓗᑎᑦ ᐱᓇᓱᐊᕈᓯ 
ᒪᕐᕈᑕᒫᑦ ᐱᔭᕆᐊᖃᕌᖓᕕᓪᓘᓐᓃᑦ.

ᐃᖅᑲᓇᐃᔭᖅᑎᑦ  
ᐊᑦᑕᖕᓇᖅᑕᐃᓕᒪᓂᖕᒧᑦ  
ᓇᓪᓕᐅᒃᑯᒻᒫᓄᓪᓗ  
ᑲᒪᔨᑦ

ᐃᖅᑲᓇᐃᔭᖅᑎ

• ᐃᑲᔪᕐᓗᒋᑦ ᐃᖅᑲᓇᕐᕕᐅᔪᑦ ᓇᓗᓇᐃᕐᓯᓇᓱᐊᖅᑎᓪᓗᒋᑦ 
ᓈᒻᒪᒃᑐᒥᑦ ᐊᑐᐃᓐᓇᐅᔪᒥᒃᓗ ᐱᓕᕆᐊᒃᓴᒥᑦ, 
ᐱᔪᓐᓇᕐᓯᕙᓪᓕᐊᓂᖓ ᒪᓕᒃᓗᒍ ᐊᒻᒪᓗ, ᐊᔪᖕᓇᙱᒃᑳᖓᑦ, 
ᐅᑎᕐᑎᓪᓗᒋᑦ ᐋᓐᓂᓚᐅᖅᑳᕋᓂ ᑮᓇᐅᔾᔭᒃᓵᕕᓂᖏᑦ.

• ᑐᓴᐅᒪᑎᓪᓗᒍ ᐋᓐᓂᐊᓯᐅᑎᑦ ᐊᑐᐃᓐᓇᐅᔪᓂᑦ ᓈᒻᒪᒃᑐᓂᑦ 
ᐱᓕᕆᐊᒃᓴᓂᑦ.

• ᐊᖏᕐᓗᒍ ᓈᒻᒪᒃᑐᖅ ᐱᓕᕆᐊᒃᓴᑦ ᓇᓗᓇᐃᖅᑕᐅᒃᐸᑦ.

• ᑐᓂᓗᒋᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑐᓴᐅᒪᔭᒃᓴᓂᑦ ᐃᖅᑲᓇᐃᔮᒧᑦ 
ᐅᑎᖕᓂᖕᒧᑦ ᐸᖕᓇᐅᑎᒥᑦ.

• ᑐᓴᕐᕕᕕᒋᐊᑲᐅᑎᒋᓗᒍ ᐃᖅᑲᓇᐃᔭᖅᑎ ᐋᓐᓂᑐᐊᖅᐸᑦ.

• ᑎᑎᕋᕐᓗᒋᑦ ᓇᒃᓯᐅᑎᓗᒋᓪᓗ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ 
ᓇᓗᓇᐃᕐᓯᔾᔪᑏᑦ: ᐃᖅᑲᓇᐃᔭᕐᕕᐅᔫᑉ ᐅᓂᒃᑳᓕᐊᖓ 
ᐋᓐᓂᖅᑐᖃᖅᑎᓪᓗᒍ ᑎᑎᕋᕐᕕᒃᓴᖓᓂᑦ.

• ᑐᓴᐅᒪᖃᑎᒌᓐᓇᕐᓗᒋᒃ ᐃᖅᑲᓇᐃᔭᖅᑎ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᓪᓗ 
ᖃᓄᐃᑦᑐᓐᓃᕋᓱᖕᓂᖓᓂ.

• ᐱᓕᕆᖃᑎᒋᓗᒍ ᐃᖅᑲᓇᐃᔭᖅᑎ ᓈᒻᒪᒃᑐᒥᑦ 
ᐱᓕᕆᐊᖃᖅᑎᓪᓗᒍ,

• ᐃᖅᑲᓇᐃᔭᖅᑎᐅᑉ ᐱᔪᓐᓇᕐᓂᖓ ᒪᓕᒃᓗᒍ, ᐊᔪᖕᓇᙱᑉᐸᑦ, 
ᐅᑎᕐᑎᑉᐸᔾᔪᒃ ᐃᖅᑲᓇᐃᔭᖅᑎᐅᑉ ᐋᓐᓂᓚᐅᖅᑳᕋᓂ 
ᑮᓇᐅᔾᔭᒃᓵᕕᓂᖏᑦ.

ᐃᖅᑲᓇᐃᔭᖅᑎ

ᐃᖅᑲᓇᐃᔭᕐᕕᐅᔪᖅ



• ᐱᑎᓪᓗᒋᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑐᓴᐅᒪᔭᒃᓴᓂᑦ ᐱᔾᔪᑎᓖᑦ 
ᐃᖅᑲᓇᐃᔭᖅᑎᐅᑉ ᐃᖅᑲᓇᐃᔮᒧᑦ ᐅᑎᖕᓂᖕᒥᑦ 
ᐃᓚᓕᐅᑎᓯᒪᓗᓂ ᐃᖅᑲᓇᐃᔮᒧᑦ ᐅᑎᖕᓂᖕᒧᑦ 
ᐸᖕᓇᐅᑎᒥᑦ ᖃᓄᐃᑦᑐᓐᓃᖅᐸᓪᓕᐊᓂᖕᓄᓪᓗ 
ᑐᓴᐅᒪᔾᔪᑎᓂᑦ.

• ᖃᐅᔨᓴᕐᓗᒍ ᐃᓅᓕᓴᕐᓗᒍ ᐋᓐᓂᐊᕈᑕᐅᔪᖅ 
ᐋᓐᓂᕈᑕᐅᔪᕐᓘᓐᓃᑦ.

• ᓇᒃᓯᐅᑎᓗᒋᑦ ᑎᑎᕌᓂᒃᓯᒪᔪᑦ ᐋᓐᓂᐊᕕᓕᐊᖕᓂᖕᒧᑦ 
ᐅᓂᒃᑳᑦ (ᐃᓚᓕᐅᑎᓯᒪᓗᑎᒃ ᐊᔪᙱᓐᓂᕆᔭᖏᑦ 
ᖃᐅᔨᓴᖕᓂᒃᑯᓪᓗ ᖃᐅᔨᔭᓂᑦ) ᐅᑯᓄᖓ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᐅᓪᓗᑦ 
ᐱᖓᓱᑦ ᐅᓗᐊᓂᑦ ᑕᑯᓚᐅᖅᑎᓪᓗᒍ ᐃᖅᑲᓇᐃᔭᖅᑎ.

• ᑐᓴᖅᑎᓪᓗᒍ ᐃᖅᑲᓇᐃᔭᖅᑎ ᖃᓄᐃᓕᐅᕆᐊᖃᖕᓂᖕᒥᓂ 
ᐃᑲᔪᖅᓱᕐᓗᒍᓗ.

• ᐱᑎᓪᓗᒋᑦ ᑐᓴᐅᒪᑎᓪᓗᒋᓪᓗ ᐊᔪᙱᓐᓂᕆᔭᓂᑦ 
ᐃᖅᑲᓇᐃᔭᖅᑎᒧᑦ, ᐃᖅᑲᓇᐃᕐᑎᑦᑎᔨᒧᑦ, 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᓐᓄᓪᓗ.

• ᐱᓕᕆᖃᑎᒋᑦᑎᐊᕐᓗᒋᑦ ᐊᓯᖏᑦ ᐋᓐᓂᐊᓯᐅᑎᓕᕆᔩᑦ 
ᑲᒪᒋᖁᓪᓗᒍ ᐃᖅᑲᓇᐃᔭᖅᑎᐅᑉ ᐊᑦᑕᖕᓇᙱᓪᓗᓂ 
ᐅᑎᑦᑎᐊᖁᓪᓗᒍ ᐱᓕᕆᕝᕕᐅᔪᓐᓇᓛᒧᑦ.

ᐃᖅᑲᓇᐃᔭᕐᕕᐅᔪᖅ

ᐋᓐᓂᐊᓯᐅᑎᑦ

ᑲᑐᔾᔨᖃᑎᒌᒃᑯᑦ  
(ᐊᑐᕆᐊᖃᕌᖓᑕ)

• ᐃᑲᔪᕐᓗᒋᑦ ᐃᖅᑲᓇᐃᔭᕐᕕᐅᔪᑦ, ᐃᖅᑲᓇᐃᔭᖅᑎ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᓪᓗ ᓇᓗᓇᐃᔭᐃᓇᓱᐊᖅᑎᓪᓗᒋᑦ 
ᓈᒻᒪᒃᑐᒥᑦ ᕿᓚᒥᐅᔪᒃᑯᑦ ᐱᓕᕆᐊᒃᓴᒥᑦ ᐱᔭᕆᐊᖃᕈᓂᓗ 
ᐃᓂᒃᓴᖅᓯᐅᑦᑎᐊᓗᒍᓗ.

• ᐃᑲᔪᖅᑐᐃᓗᑎᒃ ᐊᑲᐅᔪᒥᑦ ᐃᖅᑲᓇᐃᔭᖅᑎᑦᑎᒃᑲᓐᓂᖕᓂᑦ 
ᐃᓂᒃᓴᓂᒃᓘᓐᓃᑦ ᒪᓂᒪᐃᓗᑎᒃ.

• ᑐᓴᐅᒪᑎᓪᓗᒋᑦ ᐃᓱᒫᓘᑎᓂᒃ ᐱᔾᔪᑎᓖᑦ ᐃᖅᑲᓇᐃᔮᒧᑦ 
ᐅᑎᖕᓂᖅ ᐃᖅᑲᓇᐃᔭᖅᑎ, ᐃᖅᑲᓇᐃᔭᕐᕕᐅᔪᖅ 
ᑖᒃᑯᐊᓗ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ.



ᐃᖅᑲᓇᐃᔮᒧᑦ ᐅᑎᖕᓂᖅ ᐱᓕᕆᔾᔪᓰᑦ
1.  ᐋᓐᓂᖅᑐᖅᓯᐅᑎᓄᑦ ᐱᓕᕆᐊᖑᕕᑦ ᐋᓐᓂᐊᕕᓕᐊᕐᓗᑎᓪᓗ: 

• ᐋᓐᓂᐊᕕᓕᐊᕐᓗᑎᑦ ᐋᓐᓂᖅᑐᖅᓯᐅᑎᓕᕆᔭᐅᓗᑎᓪᓘᓐᓃᑦ  
ᐱᔭᕆᐊᖃᖅᐸᑦ; ᐊᒻᒪᓗ

• ᐱᔭᕆᐊᖃᖅᐸᑦ, ᐃᖅᑲᓇᐃᔭᕐᕖᑦ ᐋᓐᓂᐊᕕᓕᐊᕈᔾᔨᓗᑎᒃ.

• ᐋᓐᓂᐊᓯᐅᑏᑦ ᐅᖃᐅᓯᓗᒍ ᐋᓐᓂᖕᓂᕆᔭᐃᑦ 
ᐃᖅᑲᓇᐃᔭᕐᕕᖕᒥᐅᓂᖓᓂᑦ.

2.  ᐅᖃᐅᓯᕆᓗᒍ ᐋᓐᓂᖕᓂᕆᔭᐅᔪᑦ

• ᐅᖃᐅᓯᕆᓗᒍ ᐋᓐᓂᖕᓂᕆᔭᐅᔪᖅ ᐃᖅᑲᓇᐃᔭᕐᕕᖕᓄᑦ;

• ᑎᑎᕋᕐᓗᒋᑦ ᐃᖅᑲᓇᐃᔭᖅᑎᐅᑉ ᐅᓂᒃᑳᖓ ᐋᓐᓂᖕᓂᖕᒧᑦ 
ᑎᑎᕋᕐᕕᒃᓴᖓ

• ᐊᔾᔨᖓᓂ ᐱᓗᑎᑦ ᐃᖅᑲᓇᐃᔭᕐᕕᐅᑉ ᐅᓂᒃᑳᖓ ᐋᓐᓂᖅᑐᖃᖕᓂᖕᒧᑦ 
fᑎᑎᕋᕐᕕᒃᓴᖓᓂᑦ ᐃᖅᑲᓇᐃᔭᕐᕕᖕᓂᑦ; ᐊᒻᒪᓗ

• ᑐᓴᐅᒪᑎᓪᓗᒋᑦ ᐃᖅᑲᓇᐃᔭᕐᕖᑦ ᐊᔪᙱᓐᓂᕆᔭᖕᓂᑦ. 

3.  ᑐᓴᐅᒪᖃᑎᒌᒃᓗᓯ ᐱᓕᕆᖃᑎᒌᒃᓗᓯᓗ

• ᐊᔪᕈᓂ ᐃᖅᑲᓇᐃᔮᒧᑦ ᐅᑎᖕᓂᖅ ᑐᓴᖅᑎᑲᐅᑎᒋᓗᒋᑦ 
ᐃᖅᑲᓇᐃᔭᕐᕖᑦ ᑐᓴᐅᒪᑏᓐᓇᕐᓗᒋᓪᓗ;

• ᑐᓴᖃᑎᒌᓚᐅᖅᐸᒃᓗᓯ ᐱᓇᓱᐊᕈᓰᒃ ᒪᕐᕈᑕᒫᑦ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑲᒪᔨᐅᔪᖅ 
ᑐᓴᐅᒪᕙᓪᓕᐊᖁᓪᓗᒋᑦ ᖃᓄᐃᑦᑐᓐᓃᖅᐸᓪᓕᐊᓂᖕᓂᑦ; ᐊᒻᒪᓗ

• ᐃᓚᐅᓗᓂ ᐃᓅᓕᓴᐅᑕᐅᖁᔭᐅᔪᓂᑦ ᐃᖃᐃᓕᓴᐅᑕᐅᖁᔭᐅᔪᓄᓪᓗ 
ᐱᓕᕆᐊᖑᓲᓂᑦ. 

4.  ᓇᓗᓇᐃᕐᓯᓗᑎ ᓈᒻᒪᒃᑐᒥᑦ ᐱᓕᕆᐊᒃᓴᒥᑦ

• ᐱᓕᕆᖃᑎᒋᓗᒋᑦ ᐃᖅᑲᓇᐃᔭᕐᕖᑦ, ᐋᓐᓂᐊᓯᐅᑎ ᑖᒃᑯᐊᓗ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ 
ᓇᓗᓇᐃᕐᓯᓇᓱᒃᑎᓪᓗᒋ ᓈᒻᒪᒃᑐᒥᑦ ᐱᓕᕆᐊᒃᓴᒥᑦ ᓴᖅᑭᑦᑎᓗᑎᒃᓗ 
ᐃᖅᑲᓇᐃᔮᒧᑦ ᐅᑎᖕᓂᖕᒧᑦ ᐸᖕᓇᐅᑎᒥᑦ, ᐊᒻᒪᓗ

• ᖃᐅᔨᑎᑲᐅᑎᒋᓗᒋᑦ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᓈᒻᒪᒃᑐᒥᑦ ᐱᓕᕆᐊᒃᓴᒥᑦ 
ᓇᓗᓇᐃᖅᓯᔪᖃᖅᐸᑦ ᐅᖃᐅᓯᕆᓂᐊᕐᓗᒍᓗ ᐱᓕᕆᔩᑦ.

5.  ᑐᓴᐅᒪᑎᑦᑎᓂᖅ

• ᑲᑎᒪᑎᒋᕙᒃᓗᒍ ᐃᖅᑲᓇᐃᔭᕐᕖᑦ ᐅᖃᐅᓯᕆᓂᐊᕐᓗᒋᑦ 
ᐱᕙᓪᓕᐊᓂᕆᔭᑦ, ᐃᓱᒫᓘᑎᑦ, ᑕᒪᒃᑯᐊᓗᖀᑦ ᐋᖅᑭᒋᐊᕆᐊᖃᕈᕕᓪᓗ 
ᐋᖅᑭᒋᐊᕆᐊᕐᓗᑎᑦ ᑖᑉᓱᒧᖓ ᐃᖅᑲᓇᐃᔮᒧᑦ ᐅᑎᖕᓂᖕᒧᑦ 
ᐸᖕᓇᐅᑎᒧ;

• ᐋᓐᓂᐊᕕᓕᐊᖏᓐᓇᖅᐸᒃᓗᑎᑦ ᐃᖃᐃᓕᓴᐃᕝᕕᖕᒧᓪᓘᓐᓃᑦ 
ᑕᑯᔭᐅᔭᕆᐊᖃᓕᕌᖓᕕᑦ; ᐊᒻᒪᓗ

• ᑐᓴᐅᒪᑏᓐᓇᕐᓗᒍ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑲᒪᔨᖓᑦ ᐅᖃᐅᓯᕆᓗᒋᑦ 
ᖃᓄᐃᑦᑐᓐᓃᖅᐸᓪᓕᐊᓃᑦ.

6.  ᐃᓱᓕᑦᑎᓂᖅ

• ᖃᓄᐃᑦᑐᓐᓃᕈᕕᑦ ᐅᑎᕐᓗᑎᓪᓗ ᐋᓐᓂᓚᐅᖅᑳᖕᓇᖅ 
ᐱᓕᕆᐊᖕᓄᑦ ᓄᑖᒥᒃᓘᓐᓃᑦ ᐋᖅᑭᒋᐊᒃᓯᒪᔪᓂᑦ ᐱᓕᕆᐊᒃᓴᓂᑦ 
ᓇᓗᓇᐃᖅᑕᐅᓗᑎᒃ.



ᐊᐱᖅᑯᑕᐅᒐᔪᒃᑐᑦ ᐃᖅᑲᓇᐃᔮᒧᑦ ᐅᑎᖕᓂᖕᒧᑦ
ᑭᓲᖕᒪᑕ ᐊᑑᑎᑦ ᐅᑎᖕᓂᖕᒧᑦ ᐃᖅᑲᓇᐃᔮᒧᑦ? 
ᓈᒻᒪᒃᑐᒧᑦ ᐃᖅᑲᓇᐃᔮᒧᑦ ᐅᑎᖕᓂᖅ ᐱᐅᖕᒪᑦ ᐃᓕᖕᓄᑦ 
ᐃᖅᑲᓇᐃᔭᕐᕕᖕᓄᓪᓗ.  ᖃᓄᐃᑦᑐᓐᓃᖅᐹᓪᓕᐅᕈᑎᒋᔪᓐᓇᖅᐸᐃᑦ 
ᐃᖃᐃᓕᓴᕐᓗᑎᓪᓗ.  ᐱᓕᕆᔪᓐᓇᕈᑎᒋᕙᐃᑦ ᐃᒻᒪᖄᓗ 
ᐱᕕᖃᓕᑳᓪᓚᒍᓐᓇᖅᐳᑎᑦ ᓄᑖᓂ ᐊᔪᕈᓐᓃᕐᓗᑎᒃ ᐊᑐᕐᑐᒥᒃᓗ 
ᐱᓕᕆᓯᒪᓕᕐᓗᑎᑦ.  ᐊᒻᒪᓗ ᐅᑎᖕᓂᖅ ᐃᖅᑲᓇᐃᔮᒧᑦ 
ᑮᓇᐅᔭᑎᒍᑦ ᐊᑲᐅᓈᕈᑕᐅᔪᓐᓇᖅᑐᖅ, ᔭᒐᐃᙱᓐᓂᕐᓴᐅᓗᑎᒃ 
ᔭᒐᐃᑦᑎᐊᒻᒪᕆᙱᓐᓂᕐᓗ ᑮᓇᐅᔾᔭᒃᓵᓂᑦ.

ᑭᓇᓕ ᐅᖃᕈᓐᓇᖅᒪᑦ ᐃᖅᑲᓇᐃᔮᒧᑦ ᐅᑎᕈᓐᓇᓕᖕᓂᓐᓂᑦ?
ᓘᒃᑖᕆᔭᐃᑦ ᐋᓐᓂᐊᓯᐅᑎᓘᓐᓃᑦ ᓇᒃᓯᐅᔾᔨᔪᓐᓇᕋᔭᖅᑐᑦ 
ᐅᓂᒃᑳᓂᑦ ᐱᔪᓐᓃᖅᐸᓪᓕᐊᓂᖕᓂᑦ ᐅᑯᓄᖓ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ. ᐊᔪᙱᓐᓂᕆᔭᕕᒃ 
ᒥᒃᓵᓅᖓᔪᑦ ᑐᓂᔭᐅᕙᒃᖢᑎᒃ ᐃᖅᑲᓇᐃᔭᕐᕕᖕᓄᑦ, ᖃᐅᔨᓇᓱᒃᖢᑎᒃ 
ᓈᒻᒪᒃᑐᒥᑦ ᐱᓕᕆᐊᒃᓴᖅᑕᖃᖕᒪᖔᑦ. ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᑭᒡᒐᖅᑐᐃᔨ 
ᑲᒪᔨᓘᓐᓃᑦ ᐅᓂᒃᑳᑦ ᐊᑐᖃᑦᑕᕐᐸᔾᔪᒃ, ᑐᓴᐅᒪᔾᔪᑏᓪᓗ, ᖃᐅᔨᓇᓱᒃᖢᑎᒃ 
ᖃᖓ ᐅᑎᕈᓐᓇᕋᔭᖕᒪᖔᑦ ᐊᑦᑕᖕᓇᖏᓪᓗᓂ ᐱᓕᕆᐊᖕᓄᑦ.

ᐃᖅᑲᓇᐃᔮᒧᑦ ᐅᑎᕈᓐᓇᖅᐳᖓ 
ᖃᓄᐃᑦᑐᓐᓃᓪᓚᕆᙱᒃᑲᓗᐊᕐᓗᖓ?
ᐄ! ᖃᖓᑐᐃᓐᓇᖅ ᖃᓄᐃᑦᑐᓐᓃᖅᐸᓪᓕᐊᑎᓪᓗᑎᑦ ᐋᓐᓂᐊᕕᖕᒥᑦ 
ᖃᓄᐃᒋᔭᐅᓇᔭᙱᓚᖅ ᐃᓚᖏᓐᓂᒃ ᐱᓕᕆᓂᖕᓄᑦ.  ᐃᓚᖓᒍᓪᓘᓐᓃᑦ 
ᐊᔪᙱᑐᐃᓐᓇᕆᐊᖃᖅᐳᑎᑦ ᐱᓕᕆᐊᕆᔭᑎᑦ ᐃᓚᖏᓐᓂᑦ 
ᐱᓕᕆᔭᕆᐊᒃᓴᖅ ᐊᒻᒪᓗ/ᐅᕝᕙᓘᓐᓃᑦ ᓈᒻᒪᒃᑐᒥᑦ ᐱᓕᕆᐊᒃᓴᒥᑦ. 
ᐃᓚᖏᑦ ᐃᖅᑲᓇᐃᔭᖅᑎᑦ ᐅᑎᑐᐃᓐᓇᓲᑦ ᐱᓕᕆᐊᒥᓄᑦ, 
ᖃᓄᐃᑦᑐᓐᓃᓪᓚᕆᓚᐅᕋᑎᒃᓘᓐᓃᑦ ᐋᓐᓂᕈᑎᕕᓂᖕᒥᓄᑦ.  

ᑭᓇ ᐋᖅᑭᒃᓱᐃᕙᖕᒪᑦ ᐃᖅᑲᓇᐃᔮᒧᑦ ᐅᑎᖕᓂᖕᒧᑦ 
ᐸᖕᓇᐅᑎᒥᑦ?
ᐃᖅᑲᓇᐃᔮᒧᑦ ᐅᑎᖕᓂᖕᒧᑦ ᐸᖕᓇᐅᑎ ᐱᓕᕆᖃᑎᒌᖕᓂᒃᑯᑦ 
ᐱᓕᕆᐊᖑᔪᖅ ᐃᓚᓕᐅᔾᔭᐅᓪᓗᑎᑦ, ᐃᖅᑲᓇᐃᔭᕐᕖᑦ, 
ᑲᑐᔾᔨᖃᑎᒌᒃᑯᔅᓯᓐᓂ, (ᐊᑐᕆᐊᖃᖅᐸᑦ) ᐋᓐᓂᐊᓯᐅᑏᑦ ᐊᒻᒪᓗ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ. 

ᑭᓲᖕᒪᑕ ᐃᓚᖏᑦ ᐃᖅᑲᓇᐃᔮᒧᑦ ᐅᑎᖕᓂᖕᒧᑦ ᐊᓯᐊᒍᑦ?
ᐊᑐᖅᑕᐅᒐᔪᒃᑐᑦ ᐃᖅᑲᓇᐃᔮᒧᑦ ᐅᑎᖕᓂᖕᒧᑦ ᐊᓯᐊᒍᑦ ᐅᑯᐊᖑᕗᑦ:

• ᐋᖅᑭᒋᐊᖅᓯᒪᔪᑦ ᐱᓕᕆᐊᒃᓴᐃᑦ –ᐱᓕᕆᐊᒃᓴᑎᑦ 
ᐋᖅᑭᒋᐊᖅᑕᐅᓪᓗᑎᒃ ᐊᔪᙱᓐᓃᑦ ᒪᓕᒃᖢᒍ. ᐃᒻᒪᖄ 
ᐊᓯᐊᒎᖅᑐᓂᑦ ᐱᓕᕆᐊᖃᕈᓐᓇᖔᕐᓗᑎᒃ ᓲᕐᓗ ᐃᒃᓯᕚᖔᕐᓗᑎᑦ 
ᓇᖏᙱᖔᕐᓗᑎᑦ, ᐊᓯᔾᔨᖕᓂᖅ ᐃᖅᑲᓇᐃᔭᕐᕕᖕᒥᑦ.



• ᓂᑭᒃᑖᑐᓂᑦ ᐱᓕᕆᐊᒃᓴᐃᑦ - ᑕᒪᓐᓇ ᐊᓯᖔᖏᓐᓂᑦ 
ᐱᓕᕆᑎᑦᑎᓂᐅᕗᖅ ᐱᓕᕆᐊᕆᕙᙱᑕᖕᓂᑦ, ᐃᖅᑲᓇᐃᔭᕐᕕᖕᓂᑦ 
ᐊᑐᐃᓐᓇᐃᔪᖅ ᐱᔪᓐᓇᖕᓃᑦ ᐊᔪᙱᓐᓂᐅᖕᓂᓪᓗ. 
ᓂᑭᑖᕆᐊᖃᖕᓂᐅᔪᖅ ᕿᓚᒻᒥᐅᓲᖑᒐᔪᒃᑐᖅ ᒪᓕᒃᖢᓂ 
ᐋᓐᓂᕈᑎᒋᓯᒪᔭᖕᓂᑦ.

• ᐅᑎᑦᑎᐊᖕᓂᖅ ᐃᓗᑦᑑᓕᖓᔪᒧᑦ ᐱᓕᕆᐊᓄᑦ - 
ᑕᒪᓐᓇ ᐅᑎᑦᑎᐊᕈᓐᓇᐅᑎᒋᕙᐃᑦ ᐱᓕᕆᐊᕆᕙᒃᑕᖕᓄᑦ 
ᓴᙱᒃᑎᓴᖅᐸᓪᓕᐊᓪᓗᑎᑦ ᐱᔪᓐᓇᕐᓯᕙᓪᓕᐊᓪᓗᑎᓪᓗ ᐱᓕᕆᐊᖕᓂᑦ.  
ᐃᑲᕐᕋᑎᑦ ᒥᒃᖠᒋᐊᖅᑕᐅᕙᒃᐳᑦ ᐋᖅᑭᒃᓯᒪᓇᓱᐊᖅᖢᓂ 
ᐊᔪᙱᓐᓂᖕᓂᑦ.  ᐃᓚᒋᐊᕋᔮᕋᓱᐊᖕᓂᐊᕐᖢᑎᒃ ᐃᑲᕐᕋᖏᑦ 
ᐅᑎᑦᑎᐊᓛᑐᐃᓐᓇᕐᓗᑎᒃ ᐃᓗᐃᑦᑐᓄᑦ ᐱᓕᕆᐊᓄᑦ, ᐅᓪᓗᓕᒫᒧᓪᓗ.

ᐊᔪᙱᓐᓂᕆᔭᐃᑦ ᐱᔪᓐᓃᖅᐸᓪᓕᐊᓃᓪᓘ ᐃᓱᒪᒋᔭᐅᓲᑦ 
ᖃᓄᐃᓕᐅᕈᑕᐅᓂᐊᖅᑎᓪᓗᑎᑦ ᐱᐅᓛᒥᑦ.

ᐊᖏᕆᐊᖃᖅᐸᒃᑲ ᓈᒻᒪᒃᑐᒥᑦ ᐱᓕᕆᐊᖃᖅᑎᑕᐅᓇᓱᒃᑯᒪ 
ᐃᖅᑲᓇᐃᔭᕐᕕᖕᒪ ᒪᓂᒪᑕᖓᓂ?
ᕿᐱᓗᒃᑯᕕᐅᒃ ᓈᒻᒪᒋᔭᐅᔪᖅ ᐱᓕᕆᐊᒃᓴᖅ, ᐱᔾᒧᑎᖕᓂᑦ ᐅᖃᕆᐊᖃᖅᐳᑎᑦ.  
ᑖᒃᑯᐊ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ 
ᑲᒪᔨᑦ ᐃᓱᒪᒃᓴᓯᐅᕈᑎᖃᖕᓂᐊᖅᐳᑦ ᐱᔾᔪᑎᒋᔭᖕᓂᑦ.  ᑖᒃᑯᐊ 
ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ 
ᐊᖏᖃᑎᖃᙱᑉᐸᑕ ᐱᔾᔪᑎᖕᓂᑦ ᐅᐱᒍᓱᒃᓗᑎᒃᓗ ᐱᓕᕆᐊᒃᓴᖅ 
ᓈᒻᒪᖕᓂᖓᓂ, ᓂᕆᐅᒋᔭᐅᓂᐊᖅᐳᑎᑦ ᐃᖅᑲᓇᐃᔭᕆᐊᕆᐊᒃᓴᖅ.  ᓱᓕ 
ᕿᐱᓗᒃᑯᕕᐃᒃ ᐱᓕᕆᐊᒃᓴᖅ, ᐃᑲᔫᓯᐊᒃᓴᑎᑦ ᓄᖅᑲᖅᑎᑕᐅᑐᐃᓐᓇᕆᐊᓖᑦ 
ᐃᓱᓕᑎᑕᐅᓗᑎᒃᓘᓐᓃᑦ.

ᐊᑭᓕᖅᓱᖅᑕᐅᓂᐊᖅᐳᖓ ᑮᓇᐅᔭᔾᔭᒃᓵᓐᓂ ᐃᖅᑲᓇᐃᔮᒧᑦ 
ᐅᑎᖕᓂᖕᒧᑦ ᐸᖕᓇᐅᓯᒃᑰᖅᑎᓪᓗᑕ?
ᖃᓄᐃᓐᓂᖓ ᒪᓕᒃᓗᒍ.  ᐃᖅᑲᓇᐃᔭᕐᕖᑦ ᐊᑭᓕᖅᓱᐃᑐᐃᓐᓇᕆᐊᓖᒃ 
ᑮᓇᐅᔾᔭᒃᓵᖕᓂᑦ. ᑕᐃᒪᐃᑉᐸᑦ, ᑖᒃᑯᐊ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᐊᑭᓖᔾᔮᙱᑦᑐᑦ 
ᑮᓇᐅᔾᔭᒃᓵᓄᑦ ᔭᒐᑕᓄᑦ ᐊᑭᓕᐅᑎᓂᑦ.  ᐃᖅᑲᓇᐃᔭᕐᕖᑦ 
ᐊᑭᓕᖅᓱᐃᔪᓐᓇᙱᑉᐸᑦ ᑮᓇᐅᔾᔭᒃᓵᖕᓂᑦ ᐱᓕᕆᐊᖃᖅᑎᓪᓗᑎᑦ 
ᓈᒻᒪᒃᑐᓂᑦ ᐱᓕᕆᐊᓂᑦ, ᑖᒃᑯᐊ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᑦ ᐊᑭᓕᖅᓱᐃᓚᐅᑲᖕᓂᐊᖅᑐᑦ ᐃᓚᐃᓐᓇᖓᓂ 
ᐊᔪᕈᑎᒧᑦ ᐊᑭᓕᐅᑎᓂᑦ.  ᐃᓚᐃᓐᓇᖓᓂ ᐊᔪᕈᑎᓄᑦ ᐊᑭᓕᐅᑕᐅᓲᑦ 
ᒪᓕᒃᑐᑦ ᐃᖅᑲᓇᐃᔭᕐᕖᑦ ᖃᓄᑎᒋ ᐃᓕᖕᓂ ᐊᑭᓕᖅᓱᐃᓂᖓᓂᑦ 
ᓈᒻᒪᒃᑐᒧᑦ ᐱᓕᕆᐊᒧᑦ ᐱᓕᕆᔭᖕᓄᑦ ᐊᑭᖓᓗ ᐃᖅᑲᓇᐃᔭᖅᑎᑦ 
ᐊᑦᑕᖕᓇᖅᑕᐃᓕᒪᓂᖕᒧᑦ ᓇᓪᓕᐅᒃᑯᒻᒫᓄᓪᓗ ᑲᒪᔨᑦ



ᐊᑭᓖᔾᔪᑎᒋᓇᔭᓚᐅᖅᑕᖏᑦ ᐊᔪᓕᑦᑎᐊᒻᒪᕆᖕᓂᕈᕕᑦ ᐃᖅᑲᓇᐃᔭᕆᐊᒃᓴᖅ. 
ᐃᓚᐃᓐᓇᖏᓐᓂ ᐊᔪᕈᑎᖃᖕᓂᖕᒧᑦ ᐊᑭᓕᐅᑎᓄᑦ ᐃᑲᔫᑎᑦ ᒪᓕᓲᖑᔪᑦ 
ᐊᕐᕌᒍᒥᑦ ᐃᓱᐊᓂᑦ ᓇᓪᓕᐅᒃᑯᒻᒫᕆᔭᐅᔪᓐᓇᖅᑐᓂᑦ.

ᑭᓲᖕᒪᑕ ᐃᖅᑲᓇᐃᔭᖅᑎᐅᓪᓗᖓ 
ᐱᔪᓐᓇᖕᓂᒃᑲ?
ᐱᔪᓐᓇᖕᓂᖃᖕᓂᖅ ᖃᐅᔨᒪᓂᖕᒧᑦ – ᐱᔪᓐᓇᖕᓂᖃᖅᐳᑎᑦ 
ᖃᐅᔨᒪᔭᕆᐊᒃᓴᖅ ᐊᑦᑕᖕᓇᖅᑐᓂᑦ ᐃᓚᒃᓴᓂᑦ ᐱᖁᑎᓂᒃᓘᓐᓃᑦ.  
ᐱᔪᓐᓇᖕᓂᖃᕆᕗᑎᑦ ᐃᓕᓐᓂᐊᕐᑎᑕᐅᔭᕆᐊᒃᓴᖅ ᖃᓄᖅ ᐱᓕᐊᑦ 
ᐊᑦᑕᖕᓇᙱᑦᑐᒃᑯᑦ ᐱᓕᕆᔭᕆᐊᒃᓴᖅ.

ᐱᔪᓐᓇᖕᓂᖃᖕᓂᖅ ᐃᓚᐅᓂᖕᒧᑦ – ᐱᔪᓐᓇᖕᓂᖃᖅᐳᑎᑦ 
ᐃᓚᐅᔭᕆᐊᒃᓴᖅ ᐃᖅᑲᓇᐃᔭᕐᕕᖕᒥᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᐅᓂᒃᑳᓕᐅᖕᓂᖕᓄᓪᓗ ᐊᑦᑕᖕᓇᖅᑐᓂᑦ ᐱᓕᕆᐊᖑᕙᒃᑐᓂᑦ 
ᖃᓄᐃᑦᑐᓂᒃᓘᓐᓃᑦ ᑕᑯᔭᖕᓂᑦ.

ᐱᔪᓐᓇᖕᓂᖃᖕᓂᖅ ᕿᐱᓗᒃᓯᓂᖕᒥᑦ – ᐱᔪᓐᓇᖕᓂᖕᖃᖅᐳᑎᑦ 
ᐱᖁᔭᒃᑯᑦ ᕿᐱᓗᒃᓯᔭᕆᐊᒃᓴᖅ ᐊᑦᑕᖕᓇᖅᑐᓕᕆᓂᖕᓂᑦ 
ᖃᓄᐃᑦᑑᓂᖏᓐᓂᒃᓘᓐᓃᑦ.



ᑭᓲᖕᒪᑕ ᐃᖅᑲᓇᐃᔭᖅᑎᐅᓗᖓ ᑲᒪᒋᔭᒃᓴᒃᑲ?

1   ᐱᓕᕆᕙᒃᓗᑎᑦ ᐊᑦᑕᖕᓇᙱᑦᑐᒃᑯᑦ ᒪᓕᒃᓗᑎᓪᓗ 
ᖃᓄᐃᙱᑦᑎᐊᖕᓂᖕᒧᑦ ᐊᑦᑕᖕᓇᖅᑕᐃᓕᒪᓂᖕᒧᓪᓗ 
ᒪᓕᒋᐊᓕᖏᓐᓂᑦ.

2  ᐃᓕᓐᓂᐊᖅᑎᑕᐅᔪᒪᓗᑎᑦ ᐱᔭᕆᐊᖃᕈᕕᑦ.

3  ᐊᑐᖅᐸᒃᓗᑎᒃ ᓴᐳᒻᒥᔾᔪᑎᒃᓴᖕᓂᑦ ᐱᖁᑎᓂᑦ ᐱᔭᕆᐊᖃᕌᖓᕕᑦ.

4  ᐅᖃᐅᓯᕆᑲᐅᑎᒋᓗᒋᑦ ᐋᓐᓂᖕᓂᕆᔭᑦ ᐃᖅᑲᓇᐃᔭᕐᕕᖕᓄᑦ 
ᐅᑯᓄᖓᓗ ᐃᖅᑲᓇᐃᔭᖅᑎᑦ ᐊᑦᑕᖕᓇᖅᑕᐃᓕᒪᓂᖕᒧᑦ 
ᓇᓪᓕᐅᒃᑯᒻᒫᓄᓪᓗ ᑲᒪᔨᒃᑯᓐᓄᑦ ᑭᓚᒥᐅᓛᒃᑯᑦ. 

5  ᑎᑎᕋᕐᓗᒋᑦ ᐋᓐᓂᖅᑐᖅᓯᐅᑎᓄᑦ ᐃᓅᓕᓴᖅᑕᐅᓃᑦ.




